
Annotatsiya: Bizga ma’lumki, silindr-porshen guruhi ichki yonuv dvigatelining asosiy 

elementi bo‘lib, dvigatelning ishlash muddati va ko‘rsatkichlari shu guruhning texnik holati 

bilan belgilanadi. Bu guruhning ishlash jarayoniga bir nechta omillar ta’sir qiladi. 

Karbyuratorli dvigatellarda yo‘qotilgan jami mexanik quvvatning 60-70%  silindr-porshen 

guruhi orqali yo‘qotiladi. Dizellarda esa bu qiymat 75% gacha yetadi. Bu esa ularga bo‘lgan 

talabni kuchaytiradi. Shuni hisobga olgan holda porshenning tashqi ko‘rinishida 

kompression halqa alohida ahamiyatga ega. Halqaning ishonchli ishlashida u joylashgan 

qism haroratining bir me’yorda bo‘lishi halqaning uzoq muddat ishlashini ta’minlaydi 

[1,2,3]. 

Maqolada: kompression (birinchi) halqa joylashgan ariqcha haroratini pasaytirish 

uslublari orqali avtomobil dvigatellari silindr-porshen guruhining  mustahkamligi ya’ni 

ishlash muddati hamda  ishonchliligini sezilarli darajada orttirish keltiriladi. 

Kalit so‘zlar: Dvigatel, silindr, porshen, porshen tubi, kampression halqa, halqa 

harorati, xalqa joylashgan ariqcha, karbyurator, dizel, issiqlik to‘sqichi, porshen massasi, 

porshne diametri. 

 

Avtomobilsozlikning  asosiy vazifalaridan biri  avtomobil dvigatellari silindr-porshen 

guruhining  mustahkamligi ya’ni ishlash muddati hamda  ishonchliligini  orttirish  va  uning 

ekspluatatsiyasida  ishlatiladigan  xarajatlarni  kamaytirish, ularga ta’sir etayotgan omillarni 

taxlil qilish va kerakli yechimlar topish hisoblanadi. Shuni xisobga olgan holda 

Respublikamizda dvigatellar ishlab chiqarish yo‘lga qo‘yilmagan aksincha yig‘iladi. O‘z 

navbatida SPG ning ishlash muddatini orttirishda porshen halqalarini ishonchli ishlashi ham 

dvigatelni mustaxkamligini belgilaydi. Mustaxkam dvigatel ishlab  chiqarish hozirgi kunda 

ham dolzarb bo‘lib kelmoqda [4,5,6,7].  

Porshenning ishonchli ishlashini orttiruvchi omillar xilma xil. Ular dvigatelning 

konstruksiyasi va yuklanganlik darajasi, porshenlarning konstruksiyasi, halqalari, harorati va 

o‘rtacha bosim va aylanishlar chastotasining miqdori va boshqa kattaliklarni hisobga olgan 

holda qo‘llaniladi. Albatta, qo‘llash uchun ketayotgan sarf-harajat hisobga olinishi zarur. 

Amaliyotda qo‘llanilib kelinayotgan porshenlarni ishonchli va uzoq ishlashini ta’minlovchi 

bir necha omillar mavjud [8,9,10]. 

Issiqlik to‘sqichi. Issiqlik to‘sqichi birinchi halqa joylashgan qismning haroratini 

pasaytirishda qo‘llaniladi. Mazkur uslub eng qulay va ko‘p harajat talab qilmaydi. Issiqlik 

to‘sqichi birinchi halqa ariqchasining yuqorisiga ariqcha ko‘rinishida joylashtiriladi (1-rasm).   

 
1-rasm.  Brinchi halqaning haroratini pasaytirishda                               issiqlik 

to‘sqichidan foydalanish. 

1-porshen; 2-issiqlik to‘sqichi. 

 Porshen tubi qabul qilayotgan issiqlik oqimi issiqlik to‘skichiga kelib, uni aylanib 

o‘tishga majbur bo‘ladi oqimning yo‘nalishlari strelkalar bilan ko‘rsatilgan. Shu aylanish 

davrida to‘sqich ostidagi halqa ariqchasini ham aylanib o‘tib ketadi. Oqim to‘sqichdan 

o‘tgandan so‘ng ariqcha tomon burila olmaganligi tufayli birinchi halqa harorati 10...15 °S 

ga pasayadi [11,12,13,14]. 

Birinchi halqa arikchasini porshen tubidan uzoqlashtirish. Bu uslub asosan dizel 

dvigatellarida qo‘llaniladi. Chunki, porshen devorlari qalin bo‘lganligi uchun halqa qismiga 

ko‘p issiqlik oqimi oqib keladi va birinchi halqa haroratini orttirib yuboradi. Karbyuratorli 

dvigatel porshenlarida bu muammo birinchi o‘rinda emas, chunki porshen devori yupqa 

bo‘lganligi uchun issiqik oqimi halqa qismiga kam oqib keladi. Natijada halqa harorati kam 

bo‘ladi. Shuning uchun halqani porshen tubiga yaqinlashtirish mumkin. Asosan bu masofa 

karbyuratorli dvigatellarda (0,06...0,09) D mm ni tashkil etadi [15,16,17,18]. 

Porshen tubidan birinchi halqagacha masofa h ni to‘g‘ri tanlash (ayniqsa dizel 

dvigateli porshenlari uchun) muhim ahamiyatga ega. Chunki, bu masofaning ko‘payishi 

porshen massasini orttirsa, kamayishi esa birinchi halqaning kuyish ehtimolligini orttiradi. 

 

G.R.Rikarda bu masofani porshen diametriga nisbatan 12...15% ni tashkil etish 

kerakligini ta’kidlaydi. Schwab V esa bu masofani (0,1...0,18)Dp bo‘lishi kerakligi to‘g‘risida 

fikrini bayon etadi. Robinson bu masofani porshen diametriga nisbatan 20% bo‘lishligini 

aytadi [19,20,21,22]. 

Umuman olganda, bu haqda fikrlar xilma-xil. Chunki, har bir muallif har xil dvigatelda 

tajriba o‘tkazgan. Umumlashtiradigan bo‘lsak, bu masofa (0,1...0,2) DP ni tashkil etadi. 

2- rasm. Halqa kuyishi vaqtining h masofaga bog‘liqligi. 

 Haroratning ortib ketishi natijasida nafaqat halqaning ishlashi, halqa joylashgan 

ariqchalar orasidagi to‘siqning sinishi, kuyishi po‘y beradi, balki halqaning o‘zini ishlash 

muddati kamayadi, chunki, harorat ortib borgan sari halqaning kuyishigacha bo‘lgan vaqt 

qisqaradi [23,24,25]. 

Ushbu masofani halqaning kuyishiga ta’sirini o‘rganish maqsadida Aviatsiya matorlari 

markaziy institutida (SIAM) maxsus tajriba o‘tkazilgan (tezlashtirilgan uslubda). Natijasi 2-

rasmda ko‘rsatilgan. Demak, masofa kamaygan sari halqaning kuyishi uchun ketgan vaqt 

qisqara boradi yoki uning aksi bo‘lishi mumkin *3+. 

Halqani doimo ishchi holatda saqlash maqsadida masofa ko‘paytirilsa porshenning 

umumiy uzunligi kattalashib, massasi ortadi. Bu esa dvigatel tirsakli valining aylanishlar 

chastotasini ko‘paytirishga to‘sqinlik qiladi. Dvigatel quvvatini orttirishning samarali 

uslublaridan biri esa aylanishlar chastotasini orttirishdir [26,27,28,29]. 

 Porshenning yuqori qismi bilan silindr orasidagi tirqishni kamaytirish. Porshenning 

yuqori kismi bilan silindr orasidagi tirqish (matnda "yuqoridagi tirqish" deb yuritiladi va   

bilan belgilanadi) porshen va uning halqasining ishonchli ishlashini ta’minlovchi omillardan 

biri hisoblanadi. Chunki, porshenning harorati shu yuqori qismga porshen tubi va 

yuqoridagi tirqish orqali qabul qilinayotgan issiqlik oqimlari QT va Q ga ko‘p jihatdan 

bog‘liq, 3-rasm. Ko‘rinib turibdiki, yuqoridagi tirqish qancha katta bo‘lsa, shuncha ko‘p 

issiqlik oqimi tirqishga kiradi va halkaga ham, porshenga ham uning yon devorlari orqali 

beriladi[30,31,32,33].  

3-rasm. Silindr ichidagi issiqlik oqimining harakati. 

 Porshen tubi va yon devorlari orqali berilayotgan issiqlik oqimi natijasida 

porshenning alohida qismlarining haroratini nazariy usulda aniqanishi professor 

B.Ya.Ginsburg tomonidan chuqur o‘rganilgan *34,35+. 

Tirqishning kattalashib borishi issiqlik oqimini ko‘payishiga, natijasi esa halqa 

haroratining ortishiga olib keladi. Demak, yuqoridagi tirqishni kamaytirish muhim 

azhamiyatga ega. 

Porshenning yuqorisidagi, porshen kallagi bilan silindr orasidagi tirqishni kamaytirish 

uchun uning yuqori qismini yoki zichlovchi qismining diametrini to‘g‘ri tanlash zarur. 

Buning uchun eng avvalo silindr va porshenning balandligi bo‘ylab haroratini va haroratdan 

kengaygandan so‘ng ularning orasidagi tirqishni bilish zarur bo‘ladi. Balandligi bo‘ylab 

tirqishlar nazariy jihatdan aniq bo‘lgandan so‘ng porshenni silindr ichidagi haroratlarini 

hisobga olgan holda yuqori kallagining diametri aniqlanadi. Shy asosda porshen 

tayyorlanadi va dvigatelda sinab ko‘riladi. Dvigatelning maksimal yuklanishida ishlagan 

porshenning yuqori qismida yengil yaltiroqlik paydo bo‘lsa, yuqori qismining diametri 

to‘g‘ri tanlangan hisoblanadi. Yuqoridagi tirqish esa eng kam miqdorda bo‘ladi. Endi 

porshenning diametri undan kattaroq bo‘lsa, yuqori qismi (kallagi) silindrda qisiladi va 

shilinadi, diametri undan kichikroq tayyorlansa yuqoridagi tirqish kattalashadi. Natijada 

halqaning kuyishi sodir bo‘ladi *36,37,38+. 

  

Nazariy tomondan porshen kallagining diametrini aniqlash uchun porshen silindr 

ichida nafaqat borib-qaytib harakat qiladi, balki u silindr o‘qiga parallel ravishda yon 

tomonga tirqish miqdoriga teng o‘lchamda siljiydi, hamda silindrga ma’lum qirra asosida 

tutashib turib shu qirra atrofida og‘ma harakat ham qiladi deb tushunish zarur. porshen 

kallagining diametri porshen-silindr tirqishiga va porshenning uzunligiga bog‘liq. Porshen-

silindr tirqishi kattalashib borgan sari porshen kallagining diametri kichiklashib boradi. 

Uzunligining ortishi bilan porshenning og‘ishi tufayli kallakning diametri kattalashadi. 

Porshen yuqori qismining haroratini bilgan holda kengayishini hisoblab Dyu dan 

boshlab chegirib tashlansa porshen yuqori qismining diametri kelib chiqadi. Diametrning 

bu miqdori porshenni tayyorlash uchun asosdir. 

4-rasm. Porshen kallagida yasaladigan bo‘rtmalar va ularning o‘lchamlari. 

Ko‘p hollarda kallak va silindr orasidagi tirqishni iloji boricha kamaytirish uchun 

kallakning tashqi yuzasida aylanasimon bo‘rtmalar yasaladi, (4-rasm). Bo‘rtmalarning 

kengligi 0,4 m atrofida, bo‘rtganligi 0,1 mm atrofida qilib yasaladi. Maqsad shuki, ish 

jarayonida porshen kallagi silindrga shu burtmalar orqali tegadi va ishqalanadi. Natijada 

kallak diametri o‘z-o‘zidan tanlanadi va tirqish dvigatelning ishlash rejimiga mos bo‘lib 

qoladi. Kallak sirtida yengil yaltiroqlik paydo bo‘lsa, to‘g‘ri belgilangan deb hisoblanadi.O‘z 

navbatida bu halqalarning ishonchli ishlashini ham birmuncha ta’minlaydi *39,40,41+. 

Xulosa qilib aytganda, yuqoridagi uslublar orqali  kompression (birinchi) halqa 

haroratini 10...15 °S ga pasayishi natijasida avtomobil dvigatellari silindr-porshen 

guruhining  mustahkamligi ya’ni ishlash muddati hamda  ishonchliligini sezilarli darajada 

orttirish mumkin. 

